
Nakon vijećanja i glasanja , sud donosi  , a predsjednik vijeća javno objavljuje :

U IME FEDERACIJE  BOSNE I HERCEGOVINE !
P R E S U D U

Optuženi Čatić Edin , sa ostalim podacima kao u spisu 

K R I V   J E
Što je :

Dana 18. 12. 2006. godine  oko 17,00 sati  u Vitezu, u Ul. Petra Svačića  ušao  u stan vlasništvo oštećene Marije Petrović , u kojem se nalazila  oštećena Marija Petrović  koju je od ranije poznavao , u namjeri da je liši života  i da nakon toga od oštećene uzme novac, oštećenu napao  nožem  oznake „Stainles Stell Egypt“  zadajući joj više povreda na tijelu, pri čemu je oštećena pružila otpor  braneći se rukama  tako što je podbacivanjem lijeve ruke  štitila se od  udaraca i uboda , hvatajući nož rukom,  pa kada mu se na nožu prelomila drška  iz kuhinje stana  sa radnog stola  iz garniture noževa  izvukao je jedan nož  marke „ Tupperware“ dužine sječiva  oko 205 mm , te sa istim nožem nastavio ozljeđivati oštećenu , pa kako je oštećena  i dalje pružala otpor  dohvatio je drvenu trpezarijsku stolicu i zadao joj snažan udarac  u predjelu glave  od kojeg udarca je oštećena  izgubila svijest  nakon čega ju je nastavio nožem  ozljeđivati  i vukući po podu  odvukao u kupatilo stana  i ubacio u kadu  i na taj način  oštećenoj nanio niz  lakih tjelesnih povreda  u vidu probodine  nadlaktice lijeve ruke  smjera pružanja  kroz meka tkiva  od unazad prema naprijed,  rezne rane  na lijevoj ruci  lučnog oblika  potkožnih mekih tkiva , djelimice  i mišićja  u predjelu između  palca i kažiprsta,  razderine kože  nadlanske strane  donjeg članka  II-og  prsta lijeve ruke , rezne rane  nadlanske strane između dva članka  srednjeg prsta  lijeve ruke, krvnog podliva  kože nadlanske strane korijena srednjeg i  domalog prsta  lijeve ruke, crtaste  razderine gornjeg članka  domalog prsta  lijeve ruke  duge oko 1 cm, rezne rane  nadlanske strane  gornjeg članka  lijeve ruke  dužine oko 0,5 cm , ubodine lijevog  gornjeg  do središnjeg  slabinskog predjela leđa  sa kanalom usmjerenim  udesno  dugim oko 10 cm koji se pruža  potkožno gdje se i završava, krvne podlivenosti  i prskotine sluznice  unutarnje strane  obje usne,  razderine  središnjeg stražnjeg tjemenog predjela glave  dužine oko 7 cm, ubodine gornjeg dijela  prednje strane grudnog koša  lijevo sa kanalom  usmjerenim prema  dolje dužine oko 3 cm  koji je završava potkožno , dvije ubodine  prednjeg pazušnog  nabora  lijevo  sa kanalima smjera  pružanja prema dolje  i udesno  dužine oko 4 cm  završavajući se potkožno , ubodine lijeve  bočne strane grudnog koša  sa kanalom  ostavljenim u smjeru  prema desno  i blago na dole dužine oko 3 cm  pružajući se potkožno gdje se i završava,  ubodine lijevog pazuha  sa kanalom  postavljeno u smjeru  prema desno  koji se pruža potkožno gdje se i završava,  ubodine lijeve polovice  gornjeg dijela  prednjeg zida trbuha  sa kanalom postavljenim  u smjeru udesno  dužine oko 3 cm   idući potkožno gdje se i završava , ubodine lijeve  prednje bočne strane trbuha  sa kanalom usmjerenim  prema desno  i naprijed  dužine oko 3 cm  idući potkožno gdje se i završava , ubodine lijeve polovice  prednje strane  vrata  sa nastavljanjem u kanal  smjera prema dolje  i lijevo  dužini oko 2 cm  idući plitko ispod kože  i završavajući se  u mekim potkožnim tkivima , probodine desne bočne strane vrata  sa ulaznim otvorom  u stražnjem desnom  do središnjeg dijelu kanalom koji se pruža  u smjeru prema naprijed i dolje  idući kroz potkožna meka tkiva završavajući se  na oko 2 cm  ispod resice  desne uške,  ubodine desne  bočne strane vrata  sa ulazom ispod  resice desne uške  i kanala usmjerenog  ka dolje  dužine oko 2 cm  idući potkožno  gdje se i završava , ubodine desne bočne strane vrata kanala usmjerenog  ka dolje  dužine oko 2 cm; teške tjelesne povrede   u vidu ubodno –rezne rane  desne polovice  prednje strane vrata  sa nastavljanjem  u kanal  smjera pružanja  od naprijed  ka nazad blago na gore  i lijevo  kroz meka tkiva  prednje strane vrata dužine oko 8 cm  završavajući se  u mekim tkivima  iza  i oštećujući  stražnju stranu  ždrijela,  krvnog podliva  i razderine  kože  lijevog  sljepoočnog  predjela glave  promjera oko 5 cm  sa utisnutim  prijelomom  ljuske  lijeve  sljepoočne kosti  krvnom podlivenošću  mekih moždanica  bočne strane  lijevog sljepoočnog režnja mozga  sa otokom tkiva mozga,  ubodine lijeve  bočne strane  grudnog koša  sa kanalom  usmjerenim  udesno  i blago unazad  probadajući VII –o  rebro  ulazeći u lijevu  grudnu duplju  zasijecajući  donji režanj  lijevog pluća  uz manji izliv krvi  u prsište  nastavljajući se  probodom  prečage  ulazeći u trbušnu duplju  zasijecajući prednji rub slezene gdje se i završava i smrtonosnu povredu   nastalu u dva akta  u vidu ubodno – rezne rane  u obliku slova „X“ središnjeg dijela  prednje strane vrata  sa dva proboda  zida grkljana  nastavljajući se ka nazad  i ulijevo  presjecajući  zid lijeve  zajedničke  karotirne  arterije završavajući se ubodom u tijelu  lijeve strane VI i VII-og  vratnog pršljena  od kojih povreda  uslijed  vanjskog iskrvarenja  iz presječenog zida  lijeve zajedničke  karotirne  arterije  je oštećena  na licu mjesta umrla , nakon čega je iz stana  oduzeo i prisvojio novčanik oštećene  sa novcem u ne utvrđenom iznosu  i dokumentima  koji su bili u novčaniku  te napustio stan  tako što je iz  brave  ulaznih vrata  uzeo snop ključeva  te zaključao stan  i udaljio se s lica mjesta, a iz novčanika oduzeo i prisvojio novac  u ne utvrđenom iznosu , a novčanik sa dokumentima  u blizini zgrade  bacio u kontejner za smeće, 
dakle  drugog usmrtio iz koristoljublja , 

čime je počinio  krivično djelo ubistva  iz člana 166. stav 2. tačka d. KZ F B i H , 

pa ga sud na osnovu istog zakonskog propisa 

O S U Đ U J E

NA KAZNU ZATVORA U TRAJANJU OD 18 (OSAMNAEST ) GODINA 

Na osnovu člana  57.  stav 1. KZ F BiH  optuženom se  u izrečenu kaznu  ima uračunati vrijeme  koje je proveo u pritvoru  počev od 30.12. 2006. godine  do upućivanja  na izdržavanje kazne. 
Na osnovu člana 202. stav 4. ZKP F BiH  optuženi se  obavezuje  da djelimično naknadi troškove krivičnog postupka u iznosu od 5.000,00 KM,  te da na ime paušala  plati iznos od 50,00 KM  dok se u ostalom dijelu  oslobađa obaveze  naknade troškova krivičnog postupka . 
Na osnovu člana 212. stav 3. ZKP F BiH  oštećeni Petrović Jozo sa imovinsko –pravnim zahtjevom u cijelosti se upućuje na parnični postupak. 
Nakon toga vijeće donosi : 
R J E Š E N J E

Prema optuženom Čatić Edinu na osnovu člana  152. stav 1. i stav 3. ZKP F BiH  a u vezi sa članom  3. Zakona o  izmjenama i dopunama Zakona o  krivičnom postupku  F BiH
( „Sl. Novine F BiH“ broj : 27 od 18.04. 2007. godine ) prema optuženom  Čatić Edinu  PRODUŽAVA SE PRITVOR  iz razloga propisanim članom 146. stav 1. tačka a. i  d. ZKP F BiH  koji može trajati  do upućivanja optuženog  na izdržavanje kazne  o čemu će  sud donijeti posebno rješenje. 
Zapisničar, 






   PREDSJEDNIK VIJEĆA 
Štefica Vinac 







     S u d i j a 

                                                                                                              Avdić Darmin 

